
ABSTRAK

SUMBANGAN KARYA PARA ULAMA TERHADAP PEMBANGUNAN ARUS
PERDANA ISLAM DI NEGARA BRUNEI DARUSSALAM : SOROTAN
SEJARAH

Ulama merupakan orang yang memiliki ilmu yang mendalam dan luas. Ulama juga
mempunyai status yang sangat penting dalam al-Quran. Beberapa etimologi dalam al-
Quran yang sinonim dengan etimologi ulama, seperti al-°Alimun, Ulu, al-Al-Albab
dan Ulu al-‘Tlm. Apabila para ulama menyebarkan Islam di Kawasan Alam Melayu,
kehidupan masyarakat telah berubah dari mengamalkan animisme kepada pengamalan
Islam dalam kehidupan mereka. Selain menyebarkan Islam di Alam Melayu, para
ulama juga memainkan peranan penting di Alam Melayu. Melalui pendekatan
kualitatif dan analisis sejarah, kajian ini bertujuan unuk mengenal pasti sumbangan
para ulama dengan memfokuskan kepada arus perdana yang telah dibawa oleh mereka
dari Timur Tengah ke Alam Melayu dan seterusnya ke Negara Brunei Darussalam.

Hasilnya, ia membawa impak kepada masyarakat Brunei hingga ke hari ini.

Kata Kunci: Sumbangan, Ulama, Arus Perdana

ABSTRACT

THE CONTRIBUTION FROM WORKS OF THE SCHOLARS
TOWARDS THE DEVELOPMENT OF THE ISLAMIC
MAINSTREAM IN BRUNEI DARUSSALAM:
HISTORICAL HIGHLIGHTS

Scholars are those who have deep and extensive knowledge. They also have a very
important status in the Quran. Some etymologies in the Quran are synonymous with
the etymology of the scholars, such as al-*Alimun, Ulu al-Albab and Ulu al-‘TIm.
When the scholars began spreading Islam in the Malay world, their lives have been
changed from practicing animism to practicing Islam. Other than spreading Islam, the
scholars also played an important role in the Malay world. Through a qualitative and
historical analysis, this study aims to identify the contribution of the scholars by
focusing on the mainstream that has been brought by them from the Middle East to the
Malay world and on to Brunei Darussalam. As a result, it has made an impact to the

Bruneian society up to this day.

Keyword: Contribution, Scholars, Mainstream

BAB 1

PENGENALAN KAJIAN

1.1 PENDAHULUAN

Kajian ini adalah mengenai sumbangan karya para ulama terhadap pembangunan arus
perdana. Menggunakan analisis sejarah, kajian ini akan mengenal pasti bagaimana ulama
memainkan peranan mereka dan seterusnya menyumbangkan karya mereka melalui arus

perdana.

1.2 PENGENALAN

Alam Melayu secara geografinya merupakan gugusan kepulauan yang mana
penduduknya berbahasa rumpun Melayu yang kini terdiri daripada beberapa negara iaitu,
Malaysia, Indonesia, Filipina, Brunei Darussalam, Thailand dan termasuk kelompok-
kelompok Kampuchea, Vietnam dan Taiwan. Pentakrifan ini berlaku kerana faktor bahasa
yang mana faktor ini merupakan satu-satunya tinggalan sejarah kuno yang masih kekal
menjadi bukti kewujudan kawasan penempatan pelbagai kelompok Melayu.

Kun-lun, Dvipantara, Suvarnabhumi, Waqwaq dan Zabaj adalah antara nama-
nama yang diberikan merujuk kepada Alam Melayu. Sejak awal abad masihi, Alam
Melayu memainkan peranan untuk membekalkan segala macam rempah ratus, pelbagai
barangan keperluan seperti bekalan makanan serta menjadi tempat persinggahan selamat
untuk untuk para pedagang Cina, India dan Arab. Pelayaran para pedagang ini bergantung
kepada dua pergerakan angin, iaitu musim timur laut pada bulan Oktober hingga Mac dan
barat daya pada bulan April hingga September. Selain itu juga, Alam Melayu merupakan

tempat pertemuan pelbagai kepercayaan dan budaya.

Kedatangan Islam di Alam Melayu secara damai mengubah akidah bangsa
Melayu yang pada mulanya berpegang kepada kepercayaan Hindu dan Buddha.

Perubahan ini telah memperluas pengaruh kebudayaan Melayu dan bersaingan dengan



kebudayaan Jawa dan Siam. Tambahan pula, terjadi pergolakan politik antara Sriwijaya
dan Jawa sekitar abad ke 10 dan 11 masihi. Hal ini juga membawa perubahan kepada

kejatuhan Kerajaan Sriwijaya.’.

Setelah itu muncul kerajaan-kerajaan Islam di Perlak dan Pasai, yang mana Perlak
telah didatangi oleh 100 orang da’ie pimpinan Nakhoda Khalifah. Antara yang menyertai
rombongan tersebut adalah Ali bin Muhammad bin Ali.?

Selain Perlak dan Pasai, Melaka juga menjadi sebuah pusat kerajaan Melayu Islam
semenjak kejatuhan kerajaan Sriwijaya. Tempat-tempat ini menjadi tempat persinggahan
utama para pedagang Cina, India, Arab dan Eropah dan memainkan peranan penting

dalam penyebaran agama Islam.

Proses Islamisasi tetap berlangsung walaupun adanya penyebaran agama Kristian
yang dilakukan oleh bangsa Eropah sejak Perang Salib. Cabaran ini membuatkan proses

Islamisasi semakin berkembang di Alam Melayu.

1.3 LATAR BELAKANG KAJIAN

Kedatangan para ulama ke Alam Melayu telah memberi kesan yang signifikan kepada
perkembangan Islam di Alam Melayu. Selain disiplin keilmuan Islam, para ulama juga
memainkan peranan penting dalam pelbagai bidang seperti pentadbiran, pendidikan,
sosial dan ekonomi. Beberapa nama para ulama ini juga termaktub di dalam beberapa
manuskrip hikayat seperti Hikayat Raja-Raja Pasai, Hikayat Merong Mahawangsa,
Sejarah Melayu, Tarsilah Sulu dan Sisilah Raja-Raja Brunei. Pelbagai usaha dan kajian
dilakukan oleh pengkaji dalam memartabatkan para ulama ini. Antaranya, pelbagai kajian
ilmiah tentang para ulama telah ditelusuri oleh pengkaji dalam pelbagai bidang. Namun
ini sahaja tidak cukup jika kita tidak meneliti dengan lebih dalam lagi mengenai
sumbangan ulama dalam membawa arus perdana ke Alam Melayu khususnya Negara

Brunei Darussalam.

! Zainal Kling. (2005). Islam dan Pembudayaan Alam Melayu. (n.pl). (n.pb). HIm. 1 -8
2 Mahayuddin Haji Yahaya. (2017). Syi’ak dan Pengaruhnya di Alam Melayu. Bandar Seri Begawan.
UNISSA Press. HIm. 33



1.4 PERMASALAHAN KAJIAN

Secara historiografi, Islamisasi di Alam Melayu telah berlaku pada sekitar abad ke-13 dan
14 masihi. Menurut Hikayat Raja-Raja Pasai, Syeikh Ismail datang dengan kapal dari
Mekah ke Malabar, kemudian Pasai, dan mengislamkan Merah Silu. Merah Silu
kemudiannya menukar namanya kepada Malik al-Shalih. Pada abad ke 14 masihi,
menurut Sejarah Melayu, Parameswara yang dikenali sebagai Sultan Muhammad Shah
telah diislamkan oleh Sayid Abdul Al-Aziz, seorang Arab dari Jeddah. Manakala Hikayat
Merong Mahawangsa juga menyebutkan bahawa Syeikh Abdullah al-Yamani datang dari
Makkah ke Nusantara dan mengislamkan Phu Ong Mahawangsa. Tarsilah Sulu juga ada
meriwayatkan bahawa Islam disebarkan di Sulu pada abad ke-14 oleh Sharif Awliya

Karim al-Makhdum.®

Manakala di Po-Ni*, pembuktian kedatangan orang Islam ke tempat tersebut telah
dicatat dalam laporan Sejarah Cina, yang mana para tahun 977 Masihi, Po-Ni pada ketika
itu telah mengutus Abu Ali, Syeikh Noh dan Qadhi Qasim ke Negeri China untuk

menyampaikan sepucuk surat dan barangan hasil buminya.

Selang beberapa abad kemudian, berdasarkan Catatan Cina, Po-Ni sudah menjadi
sebuah negara Islam pada tahun 1371 Masihi. Menurut catatan tersebut, Raja Po-Ni

ketika itu dikenali sebagai ‘Ma-ha-mo-sa’.®

Azyumardi Azra juga mengemukakan pendapat A.H Johns mengenai proses
Islamisasi yang hanya kelihatan nyata pada abad ke-12 masihi. Walaupun para pedagang
Muslim sudah berada di Alam Melayu sejak abad ke-7 dan ke-8 masihi namun beliau

tidak membahas lebih lanjut mengenainya.

Beberapa pengkaji seperti Pengiran Mohammad, Wan Mohd Saghir, Ahmad
Fathy al-Fatani juga membuat penelitian mengenai peranan ulama di Alam Melayu,

namun penelitian mereka hanya tertumpu kepada ulama itu sendiri tanpa menyentuh

3 Azyumardi Azra. (1994). Jaringan Ulama: Timur Tengah dan Kepulauan Nusantara Abad ke XVII dan
XVIII: Melacak Akar-Akar Pembaruan Pemikiran Islam di Indonesia. Jakarta: Prenadamedia Group. Him.
10-11

4 Sekarang dikenali sebagai Negara Brunei Darussalam.

5 Sultan Muhammad Shah.



mengenai arus perdana yang terjadi ketika itu dan siapakah yang membawa arus perdana
tersebut ke Alam Melayu.

1.5 PERSOALAN KAJIAN

Pengkaji telah menyediakan tiga persoalan kajian seperti berikut:

I. Apakah etimologi ulama di Alam Melayu?

ii. Bagaimana para ulama memainkan peranannya dalam membawa arus perdana
ini ke Negara Brunei Darussalam?

iii. Apakah sumbangan para ulama dalam pembangunan arus perdana di Negara

Brunei Darussalam?

1.6 OBJEKTIF KAJIAN

Secara umum kajian ini menghuraikan sumbangan para ulama dengan beberapa perkara

di bawah:

I. Meneliti etimologi ulama di Alam Melayu

ii. Mengenal pasti arus perdana yang dibawa oleh para ulama dan bagaimana
para ulama memainkan peranannya dalam membawa arus perdana ini ke
Negara Brunei Darussalam.

iii. Meneliti sumbangan para ulama dalam pembangunan arus perdana di Negara

Brunei Darussalam.

1.7 SKOP DAN BATASAN KAJIAN

Secara khususnya, kajian ini menyentuh tajuk yang dicadangkan dengan batasan seperti
berikut:

I. Kajian ini menumpukan tiga objektif kajian iaitu untuk meneliti etimologi
ulama di Alam Melayu, mengenal pasti arus perdana yang dibawa oleh para

ulama ke Alam Melayu dan akhirnya ke Negara Brunei Darussalam dan



1.8

meneliti sumbangan para ulama dalam pembangunan arus perdana di Negara
Brunei Darussalam.

Kajian ini hanya terbatas kepada para ulama yang bermula abad ke 12 hingga
awal abad ke 20 masihi.

KEPENTINGAN KAJIAN

Dengan kajian ini, pengkaji berharap ia akan memberi kesedaran kepada
masyarakat mengenai sumbangan ulama yang signifikan di Alam Melayu
khususnya di Negara Brunei Darussalam.

Memberikan satu dapatan bahawa sumbangan ulama bukan hanya tertumpu
kepada bidang keilmuan, pentadbiran, sosial dan ekonomi semata bahkan para
ulama juga memberikan sumbangan mereka dalam membawa arus perdana ke

Alam Melayu khususnya Negara Brunei Darussalam.

i. Dengan adanya kajian ini, pengkaji berharap ia akan menjadi sumber rujukan

kepada mahasiswa dan mahasiswi baik di dalam mahupun di luar negara bagi
meningkatkan pngetahuan mereka terutama mengenai sumbangan ulama di
Negara Brunei Darussalam.

Dari hasil kajian ini juga, diharap kepada pihak-pihak berkenaan, terutama
Kementerian Hal Ehwal Ugama, Pusat Sejarah Brunei dan Arkib Negara akan
membuat satu penyelidikan secara kolaborasi yang lebih mendalam lagi dengan
menonjolkan para ulama samada kajian mengenai biografi, manuskrip, karya-

karya mereka dan sebagainya.



1.9  DEFINISI OPERASIONAL KAJIAN

I. Arus perdana

Menurut Kamus Dewan®, arus perdana bermaksud perkembangan semasa yang
sedang giat berlaku dari segi pembangunan (fizikal, mental, kebudayaan, kehidupan
dan sebagainya). Manakala kajian ini akan memfokuskan 3 bidang arus perdana iaitu
akidah, syariah dan tasawuf.

ii. Ulama

Perkataan ulama dalam Bahasa Arab digunakan secara teknikal kepada orang-orang
yang berpengetahuan dalam mana-mana bidang keilmuan Islam seperti Figh, limu
Kalam, Hadith dan lain-lain.

Al-Quran juga tidak mengkhususkan kepada ahli di bidang agama semata-mata,
tetapi umum kepada mereka yang berkeahlian dalam bidang masing-masing.

Sayyid Qutb pula menafsirkan ulama sebagai mereka yang memerhati alam yang
aneh dan membawanya mengenal Allah sebagai makrifat yang hakiki. Mereka
mengenal akan kesan-kesan ciptaan Tuhan, tahu akan kesan kekuasaan Allah
Subhanahu Wa Taala, malah merasai hakikat keagungan dengan melihat hakikat
penciptaan. Di situ timbul rasa takut dan tagwa, malah pengabdian diri dan bukannya
takut dan kagum ajaib kepada kehebatan alam.’

iii. Sumbangan

Menurut Kamus Dewan, sumbangan bermaksud sesuatu yang diberikan sebagai
bantuan (kepada keramaian dan lain-lain).

& https://prom.dbp.gov.my/Caril?keyword=Arus+perdana (dipetik pada 29 Disember 2020)

" Lihat: Sayyid Qutb. Fi Zilal al-Quran. Jilid 5. P. 2943; Zakaria Awang Soh. (1992). Kecanggihan Alam
Semesta Antara Wahyu Dengan Pengetahuan Sains. Bangi: Penerbit Universiti Kebangsaan. HIm. 67 dalam
Mohamad Kamil Ab. Majid. (1999). ‘Ulama dan Perubahan Sosial Dalam Islam. Jurnal Usuluddin. Bil. 10.
Hlm. 83

https://prpm.dbp.gov.my/caril?keyword=sumbangan (dipetik pada 5 Julai 2021)




1.10 SOROTAN LITERATUR

Dalam sorotan literatur ini, pengkaji akan membincangkan beberapa kajian yang berkait
rapat dengan kajian ini dengan menggunakan kata kunci iaitu:

a. Etimologi
Kajian mengenai makna ulama telah banyak dibincangkan oleh para pengkaji.
Pada tahun 1999, Prof. Madya Mohamad Kamil Hj Ab Majid telah menulis artikel
bertajuk ‘Ulama dan Perubahan Sosial dalam Islam. Beliau menghuraikan definisi
ulama melalui bahasa, al-Qur’an dan Hadith. Beliau juga menyentuh mengenai
perubahan sosial yang dilakukan oleh ulama dengan menonjolkan para ulama

pada zamannya masing-masing.

Pada tahun 2017, Imron Mustofa dengan tajuk Ulama’ dan Kontestasi

Pengetahuan dalam Sudut Pandang al-Qur’an. Dalam artikel ini, beliau

menghuraikan berberapa perkara. Pada permulaannya, beliau menghuraikan
terminologi ulama, kemudian beliau menghuraikan mengenai kualiti dan
instrumen ulama. Pada tahun yang sama juga, Ade Wahidin dalam artikelnya
Konsep Ulama Menurut al-Qur’an (Studi Analitis atas Surat Fathir Ayat 28)
membincangkan mengenai etimologi ulama dalam al-Qur’an. Selain etimologi
ulama, beliau menghuraikan kata sinonim ulama dalam al-Qur’an seperti al-
‘Alimun, Ulu al-Albab, Ulu al-Abshar, Ulu an-Nuha, Ulu al-‘Ilm dan Utu al-‘IIm.
Beliau juga menghuraikan kata ulama menggunakan pendekatan tafsir lbnu

Kathir, al-Sa’di dan Sayyid Quthb.

Pada tahun 2018, sebuah buku bertajuk Ulama Banjar Dari Masa Ke Masa
diterbitkan hasil penyelidikan bersama antara Universitas Islam Negeri Antasari
Banjarmasin dan Majelis Ulama Indonesia Kalimantan Selatan. Buku ini
memuatkan biografi para ulama Banjarmasin bermula Syeikh Muhammad Arsyad
al-Banjari sehingga sekarang. Menariknya dalam buku ini juga menyentuh
mengenai etimologi ulama yang digunapakai di Banjarmasin. Dalam kajian ini,
pengkaji akan menghuraikan konsep ulama dan membincangkan etimologi ulama

di Alam Melayu.



b. Ulama

Sebuah kertas kerja yang ditulis oleh Yang Dimuliakan Pehin Siraja Khatib Dato
Paduka Sri Setia Ustaz Haji Awang Yahya bin Haji Ibrahim pada tahun 1989 bertajuk
Pehin-Pehin Manteri Ugama Sebagai Institusi dan Peranan Mereka dalam Pentadbiran
dan Pemerintahan Negara di Brunei. Kertas kerja ini merupakan satu percubaan awal
untuk mengupas tentang ulama-ulama elit iaitu Manteri-Manteri Ugama atau Pehin-

Pehin Ugama. Beliau juga menghuraikan tugas-tugas manteri-manteri ugama.

Tesis sarjana muda yang telah dihasilkan olen Mohd Jamil bin Haji Abas
(1991/1992) yang bertajuk Peranan Ulama-ulama Dalam Penyebaran Agama Islam Di
Brunei Antara Tahun 1860-1959, beliau merungkaikan peranan para ulama di Brunei
bukan sahaja dari aspek keagamaan semata malahan beberapa aspek yang lain seperti
pentadbiran, tetapi beliau cuma meneliti 5 orang ulama abad ke 19 hingga awal abad
ke 20, iaitu Pehin Dato Imam Haji Mokti bin Haji Nasar, Pehin Siraja Khatib Abdul
Razak bin Hasanuddin, Pehin Siraja Khatib Haji Saad bin Juru Apong, Pehin Khatib
Dato Paduka Haji Mohd Said bin Tengah dan Begawan Pehin Khatib Dato Seri Setia
Haji Awang Metali bin Mat Yassin.

Seterusnya, buku keluaran Jabatan Muzium Brunei pada tahun 1992 Tokoh-Tokoh
Agama Di Brunei Darussalam: Pengenalan Ringkas telah mendedahkan tokoh-tokoh
agama secara ringkas yang berperanan besar dalam Kerajaan Brunei dan semakin
menonjol sekitar abad ke 19. Mereka ini juga melahirkan ulama-ulama abad ke 20.
Lebih dari 14 orang tokoh ini dianugerahkan beberapa jawatan, antaranya Imam,
Khatib, Mudim dan sebagainya. Selain menghasilkan karya mereka sendiri, para
ulama juga ada menyalin karya-karya dan amalan ulama terdahulu seperti Ratib al-
Haddad dan Nasyid Ratib Saman. Tetapi buku ini tidak mendedahkan bagaimana
mereka memperolehi karya-karya para ulama terdahulu dan mengapa ulama ini

menggunakan karya-karya tersebut dalam pengajaran mereka.

Sebuah artikel yang telah ditulis oleh Awang Haji Muhaimin bin Haji Mohamed
pada tahun 2009 di Jurnal Darussalam bil.9 yang bertajuk Pehin Datu Imam Haji
Awang Abdul Mokti bin Haji Awang Nasar. Dalam kajian ini, beliau menjelaskan
biografi Pehin Datu Imam tersebut dengan jelas dan terperinci.



Dalam kumpulan artikel Wan Mohd Saghir Abdullah yang bertajuk Ulama
Nusantara menyingkap tentang peranan para ulama terkenal seperti Fatani, Nusantara,
Malaysia dan termasuk Brunei Darussalam. Antara ulama yang ditonjolkan dalam
kumpulan artikel ini ialah; Datuk Haji Ahmad bin Haji Abdul Latif dan Datu Imam
Haji Mokti bin Haji Nasar. Mereka ini berperanan besar dalam penyebaran ilmu

ugama termasuk tarekat di Brunei Darussalam.

Manakala pada tahun 2013, Ahmad Fathy al-Fatani telah menulis bukunya
bertajuk Ulama’ Besar dari Patani juga tidak ketinggalan untuk membicarakan
mengenai ulama-ulama terkenal disana, termasuk biografi, peranan dan sumbangan

mereka.

c. Jaringan

Kajian terawal mengenai jaringan ialah tesis yang ditulis oleh Azyumardi Azra
bagi mendapatkan ijazah kedoktoran pada tahun 1992 dan telah dibukukan pada tahun
2013 bertajuk Jaringan Ulama Timur Tengah dan Kepulauan Nusantara Abad XVII &
XVII Akar Pembaruan Islam Indonesia. la bertujuan untuk mengkaji jaringan antara
ulama Timur Tengah dan Indonesia pada abad ke 17 dan 18 masihi. Dalam karya ini,
beliau membahagikan lima bab iaitu: Pertama: Kedatangan Islam dan hubungan
Nusantara dengan Timur Tengah. Dalam bab ini, beliau mengemukakan teori-teori
kedatangan Islam dari beberapa sarjana terkemuka. Kemudian beliau mengupas juga
hubungan awal antara keduanya. Kedua: Jaringan Ulama di Haramain Abad ke Tujuh
Belas. Dalam bab ini beliau menjelaskan mengenai kebangkitan Haramain pada abad
ke 17 masihi, dengan bantuan kewangan dari Daulah Uthmaniyyah. Ketiga:
Pembaharuan dalam Jaringan Ulama dan Penyebarannya ke Dunia Islam yang Lebih
Luas. Dalam bab ini, beliau menjelaskan mengenai neo-sufisme dan pelebaran
jaringan yang lebih luas di Asia dan Afrika. Keempat: Para Perintis Gerakan
Pembaharuan Islam di Nusantara: Ulama Melayu-Indonesia dalam Jaringan Abad ke
Tujuh Belas. Dalam bab ini, beliau mendedahkan tiga orang ulama perintis di
Nusantara pada abad ke 17 masihi, iaitu Syeikh Nuruddin al-Raniri, Syeikh Abdul
Rauf al-Singkil dan Syeikh Muhammad Y usuf al-Makassari. Kelima: Jaringan Ulama



dan Pembaharuan Islam di Wilayah Melayu-Indonesia Pada Abad ke Lapan Belas.
Dalam bab ini beliau mendedahkan beberapa ulama Nusantara yang muncul seperti
Palembang, Banjarmasin, Kalimantan dan Patani selepas ketiga ulama yang beliau
sebutkan dalam bab yang sebelumnya. Beliau juga menjelaskan pengaruh neo-sufisme
di Nusantara. Berbeza dengan pengkaji, beliau lebih memfokuskan kepada jaringan
antara Timur Tengah dan Nusantara khususnya Indonesia.

Sementara pada tahun 1991, lik Arifin Mansurnoor juga membuat kajian
mengenai jaringan yang bertajuk Brunei Sebagai Sebuah Pusat Jaringan Intelektual
Islam di Asia Tenggara. Dalam kajian ini, beliau membahagikan kepada tiga
bahagian. Pertama, Brunei sebagai satu pusat pentadbiran dan intelektual di Asia
Tenggara. Kedua, jalur perdagangan Brunei dengan pusat intelektual yang lain dan
ketiga, tradisi dan perkembangan intelektual di Brunei. Dalam kajian yang beliau
lakukan ini  mempunyai persamaan dengan pengkaji terutama mengenai

perkembangan intelektual di Brunei.

Pada tahun 2017, Muhammad Hadi Melayong membuat satu kertas kerja seminar
bertajuk Mekah Pusat Dunia: Hubungan dengan Brunei. Dalam kajian ini, beliau
mengupas mengenai faktor perkembangan hubungan Mekah dan Brunei secara
langsung. Pertama: melalui tarekat yang mana perkembangan ini telah berlaku pada
akhir pemerintahan khalifah-khalifah Islam di Baghdad. Kedua, para pendakwah dari
Timur Tengah datang ke Alam Melayu khususnya Brunei untuk berdakwah. Ketiga,
masyarakat Islam Brunei ke Mekah untuk menunaikan fardhu haji.

Pada tahun yang sama juga Muhammed Sahrin bin Haji Masri juga tidak
ketinggalan mengupas jaringan antara Asia Barat (Timur Tengah) dengan Brunei
Darussalam dalam kertas kerja bertajuk; Hubungan Ulama Asia Barat Dengan Negara
Brunei Darussalam: Satu Kajian Awal yang dibentangkan pada tahun 2017 di Pusat
Sejarah Brunei. Beliau menjelaskan bahawa adanya hubungan kedua belah pihak ini
sejak penerimaan awal Islam, tambahan lagi aktiviti pelayaran orang Asia Barat ke
Timur bergiat secara aktif.



d. Islam di Brunei

Pengiran Haji Mohammad bin Pengiran Haji Abd Rahman pada tahun 1992 telah
menghasilkan sebuah kajian ilmiah yang bertajuk Islam Di Brunei Darussalam.
Kajian ilmiah ini menumpukan kepada enam perkara; Negara Brunei Darussalam
zaman pra Islam, teori kemasukan Islam di Negara Brunei Darussalam, Kesultanan
Melayu Islam Brunei Darussalam, peranan para Sultan, peranan para Sharif dalam
penyebaran dakwah dan kesan-kesan Islam di Brunei Darussalam. Sebelum itu, Haji
Mohd Jamil al-Sufri, yang mana pada tahun 1990 tajuk kajiannya Tarsilah Brunei.
Beliau juga memfokuskan kepada beberapa perkara; Negara Brunei Darussalam
sebelum kedatangan Islam, teori-teori kedatangan Islam, kemunculan Kesultanan
Melayu Brunei serta peranan Sultan dan para ulama terutama golongan Sharif dalam

penyebaran dakwah.

1.11 METODOLOGI KAJIAN

Metodologi kajian merupakan antara perkara penting dalam melakukan penyelidikan.
Dengan menggunakan metodologi yang betul, ia akan membuahkan hasil kajian yang
baik. Sebagai seorang penyelidik atau pengkaji hendaklah memastikan metodologi yang
digunakan untuk mendapatkan data sesuai digunakan dalam penyelidikan.

Dalam metodologi ini, pengkaji akan menghuraikan beberapa aspek, iaitu
metodologi, kaedah pengumpulan data dan kaedah analisis yang digunakan dalam kajian
ini.

Kajian mengenai sumbangan ulama di Negara Brunei Darussalam ini akan

menggunakan pendekatan kualitatif untuk menjawab persoalan kajian dan mencapai

objektif yang telah dinyatakan dalam kajian ini.
1.11.1 Reka Bentuk Kajian

Dalam kajian ini, pengkaji telah memilih pendekatan kualitatif untuk menjawab persoalan
kajian dan mencapai objektif kajian. Dengan menggunakan kaedah ini, pengkaji akan



memahami dan menafsirkan sesuatu makna atau peristiwa menurut perspektif pengkaji

sendiri. la juga bertujuan untuk memahami objek yang di kaji secara mendalam.®

Jenis reka bentuk kajian yang digunakan oleh pengkaji adalah kajian deskriptif
dan sejarah. Kajian deskriptif digunakan untuk menjawab persoalan yang timbul dalam
penyelidikan. Manakala kajian sejarah digunakan untuk mengumpul, mengesahkan, dan
meramal berasaskan bukti dari masa lalu dengan menggunakan sumber-sumber primer

dan sekunder.1°

1.11.2 Kaedah Pengumpulan Data

Pengkaji telah menggunakan dua jenis pengumpulan data bagi menjawab persoalan kajian

dan menjawab objektifnya, iaitu;

I. Data Sekunder
Pengkaji telah mengumpulkan buku-buku, artikel-artikel, dokumen-dokumen
yang dapat menyumbangkan maklumat dan penjelasan mengenai kajian yang
dijalankan. Antara tempat yang menjadi tumpuan pengkaji ialah;

a. Universiti Islam Sultan Sharif Ali.

b. Universiti Brunei Darussalam.

c. Kolej Universiti Perguruan Ugama Seri Begawan.
d. Pusat Da’wah Islamiah.

e. Pusat Sejarah Brunei.

f. Pusat Pengkajian Borneo.

g. Arkib Negara.
Perpustakaan Jabatan Muzium-Muzium Brunei.
ii. Data Primer
Pengkaji menggunakan manuskrip dan dokumen sebagai data primer dalam

penyelidikan.

® Imam Gunawan. Metodologi Penelitian Kualitatif. (PowerPoint slides).
10 Hajah Rasinah binti Haji Ahim. PG 7102 & PG 6104 Metodologi Penyelidikan. Reka Bentuk Kajian
(PowerPoint Slide).



1.11.3 Instrumen Kajian
Dalam kajian ini, pengkaji telah menggunakan kaedah analisis dokumen bagi pendekatan
kualitatif. Secara umumnya, analisis dokumen ialah pecahan kaedah pengumpulan data
penyelidikan daripada analisis kandungan yang merupakan huraian objektif terhadap
mesej komunikasi yang telah dicetak, disiarkan atau digambarkan. Dalam kata lain,
bahagian mesej itu dapat didengar, diperoleh dan dilihat dengan merujuk kandungan teks
pada perkataan, maksud, gambar, simbol, idea, tema atau apa-apa sahaja mesej yang telah

dikomunikasikan.!

1.11.4 Prosedur Kajian
Sebelum pengkaji memulakan penyelidikan, pengkaji terlebih dahulu memohon surat
kebenaran dari pihak Universiti Islam Sultan Sharif Ali melalui Pusat Pengajian Siswazah
(lihat lampiran 1). Tujuannya adalah bagi memudahkan kajian ini dilaksanakan seperti di
Arkib Negara dan Perpustakan Jabatan Muzium-Muzium Brunei.

Setelah mendapat surat kebenaran, pengkaji akan menghantar surat kebenaran
tersebut ke tempat-tempat yang telah disebutkan diatas dan seterusnya dibenarkan untuk

membaca manuskrip mahupun dokumen-dokumen yang terdapat di sana.

1.12 RANGKA KAJIAN

Kajian ini mengandungi lima bab. Dalam Bab |, pengkaji telah menghuraikan
pendahuluan, pengenalaan kajian, latar belakang kajian, permasalahan kajian, persoalan
kajian, objektif kajian, skop dan batasan kajian, kepentingan kajian, definisi operasional
kajian, sorotan literatur, metodologi kajian, reka bentuk kajian, kaedah pengumpulan

data, instrumen kajian, prosedur kajian dan rangka kajian.

11 Kamarul Azmi Jasmi. (2012). Metodologi Pengumpulan Data dalam Penyelidikan Kualitatif. Kursus
Penyelidikan Kualitatif Siri 1 pada 28 -19 Mac 2012. HIm. 10 (Lihat: Sabitha Marican. (2005). Kaedah
Penyelidikan Sains Sosial. Petaling Jaya, Selangor: Pearson Prentice Hall. HIm. 97; Babbie E. (2010). The
Practice of Social Research. USA: Wadsorth Cengage Learning. Him. 332)



Dalam bab II, pengkaji akan menghuraikan perkara-perkara yang berkaitan
dengan konsep ulama secara umum, etimologi ulama dalam al-Quran, etimologi ulama di
Alam Melayu serta peranan para ulama di Timur Tengah dalam bidang pendidikan,
pentadbiran, politik dan ekonomi, serta peranan ulama di Brunei yang tercatat dalam

manuskrip.

Manakala dalam bab 11l pula, pengkaji akan menghuraikan historiografi Alam
Melayu dengan menyebutkan beberapa manuskrip, kedatangan orang arab di Alam
Melayu, perkembangan Islam di Alam Melayu, jaringan keilmuan antara Timur Tengah
dan Alam Melayu dan aktiviti penulisan karya di Alam Melayu. Pengkaji juga
menghuraikan beberapa nama ulama Timur Tengah dan Alam Melayu yang mana
akhirnya membawa arus perdana di Alam Melayu.

Dalam bab ke IV, pengkaji akan menghuraikan sejarah Brunei secara ringkas,
perkembangan Islam di brunei, pandangan orang barat terhadap ulama Brunei, tugas
manteri-manteri ugama, pusat pembelajaran masyarakat Brunei, ulama Brunei dan karya

dan sumbangan para ulama terhadap pembangunan arus perdana di Brunei.

Manakala dalam bab vyang terakhir, iaitu bab ke V, pengkaji

akan merumuskan dapatan kajian dan cadangan kajian.



BABII

KONSEP, ETIMOLOGI DAN PERANAN ULAMA

2.1 PENDAHULUAN

Bab Il ini membincangkan beberapa perkara berhubung dengan ulama secara am.
Pengkaji akan membahagikan bab ini kepada tiga bahagian iaitu bahagian pertama, kajian
berkaitan dengan konsep ulama dan bahagian kedua, kajian berkaitan dengan penggunaan
etimologi ulama di Alam Melayu. Manakala bahagian ketiga adalah mengenai peranan

ulama.

2.2 KONSEP ULAMA

Perkataan ulama adalah berasal dari Bahasa Arab dan ia merupakan bentuk jama’ taksir.

la berasal dari kata \us — % — 2 (“alima-ya’lamu- ‘ilman), yang bermaksud, orang yang

ahli dalam hal atau dalam pengetahuan agama Islam.'?> Etimologi ulama ini telah

disebutkan dalam Surah Fathir ayat 28:

So bl aAs aS) IR a1l A Aadi g Sl el G 5

w Aq L T @ _a}t -
O%Y A e ale a4 u\ FAAFA] 99\.;.9

12 https://prpm.dbp.gov.my/caril?keyword=ulama (Dipetik pada 27hb November 2020)

